
ALDIZKARIA BARNE-BARNETIK  
PYRENAICAREN 

ERRAIAK
Hiruhilekoa betetzearekin batera, postontziari begira hasten gara irrikaz etxera iristen garen bakoitzean, Pyrenaica 
berria noiz iritsiko zain. Ilusio hori, hamar bider handiagoa da bere artikulua ale horretan argitaratua izango dela dakien 
pertsonarengan. Zenbat kontakizun, zenbat amets eta zenbat proiektu berri biltzen dituzten 96 orrialde magiko horiek! 
Bai, gurea ez da aldizkari arrunta, boluntariotzatik sortutakoa da, mendizaleek egina, mendizaleontzako. Eta horrek, 
berezi egiten gaitu. Baina, ba al dakigu benetan, euskal mendizaletasunaren historia biltzen duen aldizkaria ehun urtez 

bizirik mantendu duen prozesua nolakoa den? Ezagutu ditzagun Pyrenaicaren erraiak. 

Boluntariotza, horixe izan da hasieratik 

Pyrenaicaren xedea, eta horixe bizirik 

mantendu duena 1926. urteaz geroztik. 

Argi zioen lehenengo alearen editorialak, 

“[…] será la memoria colectiva que vamos 

a escribir entre todos”; eta hala, mendi-

zaleek borondatez bidalitako artikulu eta 

argazkiekin osatuak izan dira Pyrenaica-

ren ale guztiak. Modu berean, erredakzio 

taldekideek musutruk egin dute haien lana 

urteetan zehar, aldizkariarekiko duten mi-

respena aurrera egiteko “erregai” hartuta. 

PARTAIDETZA, LEHIAKETAK 
ETA LANTALDEA

Aldizkari bakoitzaren sortze prozesua, 

mendizaleek borondatez bidalitako arti-

kulu eta argazkien bilketarekin hasten da. 

Urtero, aldizkariak bai artikulu, zein ar-

gazki eta blogaren lehiaketak antolatzen 

ditu, sariak hurrengo urteko Euskal Men-

dizaletasunaren Galan banatuz. Oinarriak 

https://pyrenaica.emf.eus/ estekan topa 

daitezke eta edonork parte har dezake 

bere lanarekin. Oro har, egileek haiek 

aukeratutako hiz

kuntzan bidal di

tzakete artikuluak, 

as katasun osoa 

ematen zaie arlo 

horretan. Aldizka

riaren hizkuntza 

politika beraz, arti

kulugile eta lagun

tzaile ezberdinen eskuetan gelditzen da. 

La edición de cada número 
comienza con la recepción 
de los artículos y fotos 
enviados por montañeras 
y montañeros altruistas

Urte osoan zehar jasotzen dira lanak. 

Behin jasota, egilearekin beharrezkoak 

diren dokumentuak ondo jaso direla 

baieztatzen da eta bere lana “erreserban” 

gordetzen da, zuzendua izan arte. Lehen 

arreta hau, aldizkariaren zuzendariaren 

bitartez egin ohi da.

Artikuluen zuzenketa, erredakzio tal-

dearen esku geratzen da ondoren; orain

txe bertan 7 pertsonek osatzen dutena. 

Erredakzio taldea zuzendariak hautatzen 

du, beti ere aldizkariarekin harremana 

izan duten pertsonak aukeratuz. Bai erre-

dakzio kideak zein zuzendaria, bolunta-

rioak dira eta hala izan dira beti; ziurre-

Gure bulegoko bilera-mahaia

TESTUA

Iván Ruiz Rotaeche   
(Amurrio, 1982) 

Pyrenaicaren erredakzio 
kide eta zuzendari ohia. 
Euskal Herriko mendiak 
eta haien historia ditu 
maite batez ere, hainbat 
tokitan ibilia den arren. 
Orientazioa, txirrindulari
tza eta, orokorrean, natu-
ran praktikatu daitezkeen 
kirolak ditu gustuko.

Inprimategian (Argazkia: Leitzaran Grafikak)

nik, aldizkariak ehun urte hauetan aurrera 

egin izanaren arrazoia. Behin artikuluak 

zuzenduta, aldizkaria antolatu eta osatu 

egiten da horiekin; baina noski, artiku-

lu eta argazkiez gain, Pyrenaicak baditu 

beste zenbait atal: editoriala, artikulu be-

reziak, mendiko lasterketak, EMMOA eta 

federazioen berriak, argitalpenak, audio-

bisualak, Xavimountain-en komikia eta 

iragarkiak. Atal horien osatzea, erredakzio 

kideen, federazio bakoitzaren komunika-

zio arduradunen, laguntzaile ezberdinen 

eta babesleen esku dago. Ikusten duzue-

nez, handia da aldizkaria sortzeko behar 

den lantaldea. 

Eta ez dugu ahaztu behar idazkariaren 

papera, berak erantzuten die Txurdina-

gako (Bilbo) bulegora iristen diren dei zein 

mezuei eta kudeaketa ezberdinak egiten 

ditu, aldizkariaren funtzionamendurako 

guztiz beharrezkoak direnak. Bera da sol-

datadun pertsona bakarra Pyrenaicako 

lantaldean.

Los contenidos de esas 
secciones corren a cargo 
del equipo de redacción, 
de los responsables de 
comunicación de cada 
federación y de los 
diferentes colaboradores 
y patrocinadores

HORNITZAILEAK
Hiru hilez behin antolatutako bileretan, 

erredakzio taldeak argitaratutako azken 

aldizkaria aztertu egiten du eta hurrengo 

aleen edukiak aukeratzen ditu. Progra-

mazio data batzuk jarraituz, zuzendariak, 

erredaktoreek artikulu guztiak zuzendu-

takoan, ale berri horretarako beharrezko 

diren dokumentu guztiak bildu eta edi-

tore-maketatzaileari bidaltzen dizkio, 

forma eman diezaien. Gure kasuan, SUA 

Edizioak argitaletxea da lan horretaz ar-

duratzen dena gaur egun. Haiek egiten 

dute argazki eta testuaren antolaketa, 

mapak sortzen dituzte eta orokorrean, 

aldizkariaren diseinuaz arduratzen dira. 

Elkar Argitaletxeak S.L. taldearen par-

taide da SUA argitaletxea. 1988. urtean 

jaio zen eta orduko baloreak ardatz ditu 

gaur egun ere: mendia, kultura, natura, 

eta guztiaren gain, jakin-mina amorra-

tua. Hots, Pyrenaicaren bidelagun aparta 

dugu SUA Edizioak.

Zuzendariaren argibideei jarraituz, 

argitaletxeak aldizkariaren zirriborroa 

prestatuko du, erredakzio taldeak zuzen-

du egingo duena, azkeneko bertsio ofi-

ziala lortu arte.

Ondoren, argitaletxeak inprentarekin 

harremanetan jarri eta aldizkariaren PDF 

bertsio ofiziala bidaliko dio. Leitzaran Gra-

fikak da aldizkaria inprimatu eta koader-

natzeaz arduratzen den inprenta. 2001. 

urtean sortua, Andoainen du bere xedea 

PYRENAICAREN ERRAIAK

Inprimategian (Argazkia: Leitzaran Grafikak)

eta aldizkaria PEFC birziklatua zigiluarekin 

inprimatzea ahalbidetzen du. Zigilu horrek, 

produktua egiteko erabili den birziklatu-

tako papera baso-kudeaketa jasangarritik 

datorrela bermatzen du. Jasangarritasuna-

ri begira, azken urteotan lanean ibili da 

Pyrenaica Leitzaranekin batera, eta azalak 

zuen plastikoa ere desagerrarazi dute. 

La materia prima utilizada 
para producir la revista 
es de origen reciclado y 
procede de una gestión 
forestal sostenible

Behin aldizkariaren 32.500 aleak inpri-

matuta, Drawing Publimark-en lantegira 

eramaten dira. Haiek, aldizkari bakoitzari 

pertsona harpidedunaren posta helbi-

dea ipini eta plastikozko poltsan sartzen 

dute. Kasu honetan ere jasangarritasuna 

kontuan hartua izan da eta plastiko %100 

konpostagarria erabiltzen da, edukiontzi 

marroian bota daitekeena. Pyrenaicako 

idazkariaren lan garrantzitsuenetako bat, 

federazioetatik federatuen helbideak jaso, 

zuzendu eta aldizkari bakoitza argitara

tzeko momentuan Publimarki helbide ze-

rrenda hori bidaltzea da. Helbide kopurua 

hain handia izanda, oso garrantzitsua da 

mendi-taldeek federatuen datuak fede-

razioaren plataforman zuzen gordetzea; 

edozein akatsek aldizkaria bere helmugara 

hel ez dadin eragin baidezake. 

Publimarkek aldizkari guztiak poltsetan 

sartu eta gero, Correos-en uzten ditu eta 

haiek dira aldizkaria gure etxeetaraino 

eramateaz arduratzen direnak. Hor amai-

tuko litzateke ale bakoitzaren prozesua, 

aldizkaria irakurlearen eskuetara iritsi-

takoan.

SUA Edizioak le da forma y 
color a la revista, mientras 
que Leitzaran Grafikak se 
encarga de la impresión 
y Drawing Publimark del 
embolsado. Finalmente será 
Correos quien haga llegar 
la revista a nuestras casas

Sua argitaletxeko taldea (Argazkia: Sua Edizioak)

Inprimategian (Argazkia: Leitzaran Grafikak)

Aldizkaria poltsan

PYRENAICA SAREAN
Aldizkariaren egitekoa ez da paperezko 

edizioan bakarrik geratzen; sarean ere 

hainbat tokitan izan dezakegu bere berri: 

https://pyrenaica.emf.eus/ webgunean, 

https://pyrenaicablog.blogspot.com/ blo-

gean, “Revista Pyrenaica Aldizkaria” kon-

tuan Facebooken eta “revista.pyrenaica.

aldizkaria” kontuan Instagramen. Horien 

guztien mantenuaz ere erredakzio-taldeko 

kideak arduratzen dira.

Aldizkariaren webgunean honen in-

guruan beharrezko dugun edozer gauza 

topa dezakegu. Azalan, azkeneko alearen 

editoriala eta aurkibidea topatuko ditugu 

alde batetik. Bestetik, “Guri buruz” atalean, 

erredakzio taldea osatzen duten pertsonak 

eta Pyrenaicaren historia ezagutu ditzake-

gu. Ondoren, bidali den azken alea izan 

ezik, ale guztiak formatu digitalean biltzen 

dituen hemeroteka eta hauek paperezko 

formatuan erosteko formularioa topatuko 

ditugu “Azken aldizkariak” eta “Hemerote-

ka” ataletan. 

Es posible encontrar 
cualquier ejemplar de 
Pyrenaica en la hemeroteca 
de su web, donde también 
encontraremos todo 
tipo de información que 
necesitemos de la revista

Hemeroteka digitalean milaka mendi-

zaleen istorio irakur ditzakegu, irakur

tzearen plazer hutsez, iraganari begirada 

bat emateko jakin-minagatik edota men-

diaren inguruko gai bati buruz ikertzeko. 

Ehun urteko artxibategi horretan men-

dizaletasunaren zirrikitu guztiak bilduta 

PYRENAICAREN ERRAIAK

Pyrenaica webgunea

Etxez etxe banatzen (Argazkia: Correos)

daudela esan genezake. Ez da, ez, bildu-

ma makala!

Publizitatea kontratatu nahi izanez gero, 

Webgunean ere badago oinarriak biltzen 

dituen atala. Azkenik, “Argitalpenak” ize-

neko orrian, Pyrenaicak urteetan zehar 

argitaratu dituen liburuak erosteko aukera 

dugu. Guzti horiez gain, aldizkarian argita-

ratzeko eta lehiaketetan parte hartzeko oi-

narriak eta esteka interesgarriak aurkituko 

ditugu Pyrenaicaren webgunean.

Pyrenaicaren blogean, edozein men-

dizaleri bere irteera edo gogoetei buruz 

idazteko aukera ematen zaio. Honen bi-

tartez, Pyrenaicak jendeak idazteari “bel-

durra” gal diezaion du helburu eta aldi be-

rean, pixkanaka idazle horiek aldizkarian 

idazten ausartzea ere bai. Urtero, iraku-

rriena izan den sarrera saritu egiten da 

Euskal Mendizaletasunaren Galan.

Azkenik, bai Instagram zein Facebook 

sare sozialetan izan dezakegu Pyrenaica 

aldizkariaren berri. Hauek, aldizkariari fal-

ta lekiokeen “gaurkotasuna” ematen diote, 

edozein berri momentuan bertan argita-

ratzeko aukera ematen baitiote. Euskal 

mendizaleen lorpenak partekatzen dira 

hemen esaterako, edo aldizkarian aurki-

tu daitezkeen edukiak ere bai. Baina aldi 

berean, badira irakurleak aldizkariarekin 

era erraz batean kontaktuan jartzeko mo-

dua. Instagram edo Facebook bidez mezu 

pribatu bat bidali eta… listo! Mendizaleon 

aldizkaria dugu Pyrenaica, gertutasuna 

xede duen aldizkaria.

En el blog de Pyrenaica 
cualquier montañero/a 
puede escribir sobre sus 
recorridos o reflexiones

AZKEN GOGOETA BATZUK
Orain, aldizkariaren funtzionamendua 

pixka bat hobeto ezagutzen dugula, hain-

bat gogoeta egiteko prest gaudela esan 

genezake. 

Alde batetik, argi dago boluntariotzan 

oinarritzen dela gure aldizkaria eta ho-

rrek esan nahi du, guztion esku dagoela 

bere geroa. Gure esku dago artikuluak eta 

argazkiak bidaltzea, gure esku dago erre-

dakzio taldean parte hartzea, eta gure esku 

dago zein hizkuntzatan idatzi eta irakurri 

nahi dugun aukeratzea. Parte hartzean 

dago giltza. Mendizaleok eraikitzen dugu 

Pyrenaica guk bidalitako lanekin, euskal 

mendizaletasunaren historia idazten ari 

garen bitartean. Nire mezua argia da: izan 

gaitezen Pyrenaica!

Las montañeras y los 
montañeros construimos 
Pyrenaica con nuestras 
aportaciones. Mi mensaje 
es claro: ¡seamos Pyrenaica!

Pyrenaica bloga

Pyrenaica bloga


